
MUSIQA VA MUSIQA DARSLARINING O’ZIGA XOSLIGI 

Termiz davlat pedagogika instituti 

Musiqiy ta’lim kafedrasi o’qituvchisi  

 

Annotatsiya: Ushbu maqolada musiqa san’atining o’ziga xosligi hamda musiqa 

darslarida uning boshqa darslarda farqi haqida so’z borgan. Musiqa darslari o’quvchida 

estetik zavq bag’ishlashi va shu bilan birgalikda musiqiy bilimlarni shakillantirish 

haqida fikrlar keltirilgan.  

Kalit so’zlar:  Yosh xususiyatlar, musiqiy bilimlar, musiqa darslar mazmuni, 

musiqiy faoliyatlar, musiqa savodi, musiqa tinglash, jamoa olib kuylash,  

 

Аjdodlarimiz asrlar davomida musiqaning qudratiga tahsinlar oʼqiganlar, 

oʼzlarining mehnat faoliyatlarida hayotda undan bahramand boʼlganlar. Ezgu 

niyatlarini amalga oshirganlar. Endilikda musiqaning jozibali, husnkor koʼlami, uning 

mavqei yanada kengaydi, jamiyatda uning tutgan oʼrni mustahkamlandi. Musiqa 

oʼquvchilarni har tomonlama kamolga yetishida katta tarbiyaviy ahamiyatga ega 

boʼlgan mustaqil sohadir. Oʼquv tarbiya jarayonida musiqa yosh avlodga ahloqiy-

estetik tarbiya berishning asosiy vositalaridan biri hisoblanadi, taʼlim-tarbiya 

jarayonining rivojlanishi uning samaradorligi bogʼliq. Umumtaʼlim maktablari 

“Musiqa madaniyati” darslarida oʼquvchilarni musiqa vositalari orqali ong va 

tafakkurini oʼstirish biz boʼlajak oʼqituvchilarning oldiga ulkan vazifalarni qoʼyadi. 

Musiqaviy jihatdan savodxonlikka ega boʼlishning aniq maqsad hamda vazifalari 

mavjud. Bu maqsad va vazifalarni amalga oshirishda mavjud ilmiy va uslubiy 

yondashuv muayyan yoʼnalishni belgilaydi. Musiqani oʼzlashtirish, tinglash, ijro etish 

va undan hayotda manfaatdor boʼlish insoniy madaniylik bilan uygʼunlashib ketadi. 

Xalqimiz yaratgan durdonalarning biri hisoblangan musiqa har sohada chunonchi, 

taʼlim – tarbiyada, mehnatda va ijtimoiy munosabatda maʼlum darajada oʼz ifodasini 

topadi. 

Musiqa sohasida faoliyat koʼrsatayotgan har bir mutaxassisni yanada samarali 

mehnat qilishga, iqtidorli va isteʼdodli oʼquvchilarni izlab topish, ularni qarorda 

koʼrsatilganidek tarbiyalab isteʼdodlarini rivojlantirishga undaydi. Oʼquvchilar qoʼshiq 

aytishni, cholgʼuda musiqa asarini ijro qilishni va tayyorlagan musiqa asarlarini 

kontsertlarda chiqib, oʼz qobiliyatlarini tamoshabinlar oldida koʼrsatishni xohlashadi. 

Musiqa taʼlim tarbiyasining maqsad va vazifalarini amalga oshirishda dars 

yetakchi omil hisoblanadi. Chunki oʼquvchilarning ommaviy tarzda jalb etilishi 

maktabda musiqa fani boshqa fanlardan oʼzining badiiyligi va qiziqarliligi, zavq-shavq 

uygʼotishi bilan ajralib turadi. Eng muhimi musiqa orqali bolalarning ongi, axloqiy 

sifatlarini shakllantirishda muhim rolь oʼynaydi. Musiqa aqlni peshlab, tafakkurni 

charxlaydi. Musiqa darslari va mashgʼulotlarida oʼquvchilar tarbiya va milliy 

madaniyatimizni oʼrganib, bilim saviyasini kengaytirib borishni egallaydi. 

Mutafakkirlar musiqa nafaqat insonga samarali taʼsir etuvchi vosita balki oʼz 

mohiyati, jamiyatdagi maqsad va vazifalariga koʼra alohida bir fan sifatida tadbiq 

etishga davrlar oʼtib ularni tor fikrlarini taʼlim- tarbiyada tadbiq etilib, taʼkidlaganidek 

ommaviy xalq musiqa pedagogikasining vujudga kelishida asos boʼladi. Taʼlim tarbiya 

uslubiyoti maktablari tarkib topib rivojlanib bormoqda. 

Hozirgi davrda shaxs maʼnaviyatini tarbiyalash vazifasi maktabda musiqa taʼlim 

tarbiyasi ishlarini sifatli bosqichga koʼtarishni taqozo etadi.Bugungi kunda musiqa, 

taʼlim tarbiyasining maqsadi va vazifalari nihoyatda muhim. Musiqa taʼlim 

tarbiyasining maqsadi va avlodni musiqa meʼrosimizga vorislik qiladigan hamda 

umumbashariy musiqa merosimizga vorislik qila oladigan yosh qadrlaydigan madaniy 

inson sifatida voyaga yetkazishdan iborat, buning uchun har bir oʼquvchining 

musiqaga boʼlgan iqtidorlarini rivojlantirib, musiqa sanʼatiga mehr va ishtiyoqini 

oshirish musiqadan zaruriy bilim va amaliy malakalar doirasini tarkib toptirish, 

iqtidorli oʼquvchilarning musiqiy rivojlanishlari uchun zaruriy shart sharoitlar yaratib 

berish maktab musiqa taʼlimi tarbiyasining asosiy vazifasidir. Oʼquvchilarning ongi va 

milliy tafakkurini oʼstirishning maqsad va vazifalarini amalga oshirish maktabdagi 

musiqa darslariga bevosita bogʼliq. 

Аlbatta har bir darsda bu tarkibiy qismlar bir biri bilan bogʼlangan ravishda 

oʼtiladi va ular har darsda turli variantlarda oʼrin almashib kelishi mumkin. Darsning 

maqsadi esa oʼz navbatida beshta yoʼnalishni oʼz ichiga oladi. 

1. Tarbiyaviy maqsad 

2. Ilmiy maqsad 

3. Bilimlarni rivojlantiruvchi maqsad 

4. Kasbga yoʼnaltiruvchi maqsad 

5. Milliy mafkura gʼoyalarini singdirish maqsadi. 

Bu maqsadlar ham albatta bir - biri bilan bogʼlangan holda amalga oshiriladi. Dars 

mavzusi maqsadlardan kelib chiqqan holda oʼqituvchi har bir jarayonida oʼquvchilar 

ongiga milliy istiqlol mafkurasi gʼoyalarini muntazam ravishda singdirib borishi lozim. 

Lozim buni amalga oshirish uchun oʼqituvchi oʼzining keng dunyo qarashi pedagogik 

- psixologik bilimi notiqlik qobiliyati va kasbiy mahoratidan unumli foydalangan holda 

har bir darsga ijodiy yondoshish zarur boʼladi. Bu esa oʼqituvchidan hozirgi davrda 

dunyoda sodir boʼlayotgan voqealar, ichki va tashqi siyosat siyosiy ijtimoiy vaziyatni 

tinmay oʼrganib, tahlil qilib, turishni va bu bilimlarni darsda oʼquvchilarni yoshiga mos 

ravishda tushuntira olishi talab qilinadi. Hozirgi kunda koʼplab bastakorlarimiz va 

shoirlarimiz tomonidan zamon bilan ham nafas boʼlgan vatanparvarlik ruhidagi muhim 

tarbiyaviy estetik ahamiyatga ega boʼlgan qoʼshiqlar yaratilyapti va bu jarayon 

hukumatimiz tomonidan munosib ragʼbatlantirilayapti. Musiqa madaniyati fanining 

boshqa aniq fanlardan farqli tomoni shundaki u doimo zamon bilan hatto faollar 

anʼanaviy bayram va milliy qadriyatlarimiz bilan hamohang holda olib borishni 

oʼqituvchidan uzluksiz ijodiy faoliyatni talab etadi. 

